
Twee van die Kaap se voorste kunstenaars betree vandeesmaand die kalk-
lig. Die man so beroemd vir sy blou, Louis Jansen van Vuuren, gee 'n
VOOrskou van 'n groot tentoonstelling waarmee hy aanstaande maand in
Parys, Frankryk, sy internasionale debuut maak in 'n top-kunslokaal. En die
sensuele “lyf"-skilder Francine Scialom Greenblatt, gaan die Moederstad
weer aan die praat hé met 'n reuse tentoonstelling soos 'n installasie.
Jansen van Vuuren se werk is ook die eerste in Kaapstad se heel jongste
kunsgalery — 'n groot, pragtige lokaal in 'n ou gebou in die Bo-Kaap aan
die Buitengracht 138/140, naby Waalstraat. Sue Lipschitz is die kunsvrou
agter die opwindende projek op die boonste vioer van die gebou waar die
fantasie-meubelplek Delos is.

Die werk wat Jansen van Vuuren wys, is deel van die 63 werke wat van 7
April deur die vooraanstaande Galerie Akka Valmey aan die Rue de Seine in
Parys voorgestel word. Dis selde dat 'n buitestaander so dramaties aan die
Franse kunspubliek bekend gestel word.

Jansen van Vuuren se solo-tentoonstelling van olieskilderye en pastelle
sal verskeie van sy reeds bekende temas — s00s interieurs, landskappe en
objekte (met baie blou!) — betrek, maar 'n interessante nuwe reeks werke
handel oor huidige en historiese verwysings van die Kaap van Goeie Hoop.

Francine Scialom Greenblatt, wat bekend is vir haar Iyflike, sensuele en
selfs erotiese skilderye, sal die ganse lokaal van die Veremgmg vir Visuele
Kuns in Kerkstraat gebruik. Deel van die tentoonstelling behels 'n installasie
van 'n Narratiewe Fries...

Dat hierdie twee kunstenaars — inderdaad goeie vriende van mekaar —
gelyktydig wys, maak Maartmaand 'n voortreflike kunsmaand. ..

